
ᐱᔾᔪᑎᓕᒃ: ᐃᓚᒋᔭᐅᓪᓗᑎᒃ ᐊᑎᓕᐅᖅᑎᑦᑎᔨ ᐊᒻᒪᓗ ᐊᖓᔪᖄᖁᑎᒋᔭᐅᔪᒧᑦ ᐱᔨᑦᓯᕈᑏᑦ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ A2J ᐱᓕᕆᔾᔪᑎ 

__________________________________________________________________ 

 

 ᐱᓕᕆᒋᐋᕐᓂᖅ ᒫᓐᓇᕋᑖᖑᓚᐅᖅᑐᖅ ᐱᓂᕐᓗᖕᓂᕐᒧᑦ ᐊᓯᐅᔨᓂᕐᒧᑦ ᑖᒃᑯᐊ ᐃᓚᒋᔭᐅᔪᑦ ᐃᖃᓗᐃᑦ 

ᓄᓇᓕᖓᑕ ᐊᑐᖅᑕᖓᓄᑦ ᐃᑭᓚᐅᖅᑎᓪᓗᒍ ᓅᕗᓪ ᕼᐅᔅ ᔭᓄᐊᕆ 8, 2025−ᒥ, ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᓄᓇᕘᒥ (LSN) ᐅᖃᕐᕕᐅᓚᐅᕐᒪᑕ ᐅᖃᖃᑎᒋᔭᐅᔪᒪᓪᓗᑎᒃ ᖃᓄᖅ ᐃᓚᒋᔭᐅᔾᔪᑎᓕᑦ 

ᐃᑲᔪᕈᓐᓇᕐᒪᖔᑕ, ᐊᑭᖃᖏᑦᑐᒃᑯᑦ, ᐃᓚᒋᔭᐅᓗᓂ ᑭᒡᒐᖅᑐᐃᔨ ᓱᓕᓂᕋᕐᓂᕐᒧᑦ ᐊᒻᒪᓗ ᐊᑎᓕᐅᖅᑎᑦᑎᔨ 

ᐃᓄᓕᒫᓂ ᐱᔨᑦᓯᕈᑎᓂᒃ ᐃᓚᒋᔭᐅᓗᑎᒃ ᐱᓂᕐᓗᒃᑐᖃᕐᓂᖓᓄᑦ ᐱᓕᕆᒋᐊᕈᑎᓂ (ᑕᒪᕐᒥᒃ ᒫᓐᓇ 

ᐱᓕᕆᕙᓪᓕᐋᓕᖅᑐᑦ). 

 

 ᐋᖅᑭᒃᓱᐄᒋᐋᒃᑲᓐᓂᓕᕐᓂᖅ ᐃᓅᑉ ᐃᓅᓯᒻᒥᓂᒃ ᑭᖑᓂᖓᒍᑦ ᐃᑭᑦᑐᖃᓚᐅᖅᑎᓪᓗᒍ 

ᐱᔨᑦᓯᖅᑕᐅᔭᕆᐋᑐᓲᖑᖕᒪᑕ ᐊᑎᓕᐅᖅᑎᑦᑎᔨᒧᑦ ᐃᓄᓕᒫᓂ. ᑐᑭᓕᐅᑎᓗᒍ, ᑭᖑᕐᕕᖅᓯᓇᓱᐋᕐᓂᖅ 

ᑲᓇᑕᐅᖏᑦᑐᒧᐋᕈᓐᓇᐅᑎᒥᒃ ᓱᓕᓂᕋᕈᑎᒋᔭᐅᔭᕆᐊᖃᕐᒪᑦ ᑎᑎᕋᒃᓯᒪᔪᒃᑯᑦ ᑕᐃᒪᐃᒃᑭᓪᓗᑎᒡᓗᑦᑕᐅᖅ 

ᐱᔪᓐᓇᖅᓯᓇᓱᐊᓂᖅ ᐊᐅᓪᓛᕐᓂᐋᕐᓗᓂ ᐃᑲᔪᖅᑕᐅᔪᑎᑦ ᐃᒻᒥᓂᖅᓱᖅᑐᒧᑦ ᓂᕈᐊᖅᑎᓪᓗᒍ 

ᐊᐅᓪᓚᕈᒪᓕᕐᓂᕐᒥᓂᒃ ᓄᓇᓕᖃᕕᐅᔪᒥᑦ. ᐃᓚᒋᔭᐅᒃᑲᓐᓂᕐᓗᓂ, ᐃᓘᓐᓇᐸᓗᖏᑦ ᓇᓪᓕᐅᒃᑯᒫᓕᕆᔨᒃᑯᑦ 

ᓴᓇᕕᖁᑎᖏᑦ ᐱᔭᕆᐋᖃᓲᖑᖕᒪᑕ ᓇᓗᓇᐃᖅᓯᒪᔪᓂᒃ ᐊᓯᐅᔨᓂᕐᒧᑦ ᑐᒃᓯᕋᐅᑎᑦ 

ᐊᑎᓕᐅᖅᑎᑦᑎᔨᒃᑰᖅᑎᑕᐅᔭᕆᐊᖃᒃᑎᑕᐅᓪᓗᑎᒃ.  

 

ᐱᔪᓐᓇᖅᓯᖁᓪᓗᒋᑦ ᐃᓚᒋᔭᐅᔪᑦ, ᑕᐃᒃᑯᐊ ᐊᑐᓲᒥᒍᑦ ᐃᖅᑲᓇᐃᔭᖅᑐᑦ ᐱᑎᑕᐅᖏᑉᐸᑕ 

ᐱᔪᓐᓇᖅᑎᑕᐅᓂᕐᒥᑦ ᓇᓪᓕᐅᒃᑯᒫᒧᑦ ᐊᑭᓕᖅᑕᐅᓂᕐᒥᑦ, ᐱᔪᓐᓇᖅᓯᑎᑕᐅᖁᓪᓗᒋᑦ ᐱᔪᓐᓇᖅᑎᑕᐅᓂᕐᒥᒃ 

ᓇᓪᓕᐅᑯᒫᒧᑦ ᐊᑭᓕᖅᑕᐅᔾᔪᑎᒥᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᓇᓪᓕᐅᒃᑯᒫᖃᒃᑎᑦᑎᔪᖅ, 

ᑲᓇᑕᒥ ᒪᓕᒐᓕᕆᓂᕐᒥ ᐃᑲᔪᖅᑏᑦ ᓇᓪᓕᐅᑯᒫᓂᒃ ᐊᑐᕐᓂᐅᓴᑐᐃᓐᓇᑦᑎᑦᑎᔪᑦ (CLIA), 

ᐱᖁᔨᕗᖔᕈᑎᓕᐅᖅᑐᖃᕆᐊᖃᕐᒪᑦ ᐃᓚᒋᔭᐅᔪᓂᑦ ᑲᑎᒪᓂᕐᒥᑦ ᐱᖃᓯᐅᑎᔭᐅᖁᓪᓗᒍ ᓄᑖᖅ 

ᐊᑑᑎᖃᑦᑎᑕᐅᑦᑎᐊᕋᓱᐊᑦᑐᖅ ᐱᔨᑦᓯᕈᑎ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᐱᔪᓐᓇᖅᓯᖁᓪᓗᒍ 

ᐃᖅᑲᒃᑐᐃᕕᒃᑯᑦ (A2J) ᐱᓕᕆᔾᔪᑎᒥᒃ.  

 

ᑎᓯᐱᕆ 4, 2014−ᒥᓂᑦ, ᐃᓘᓐᓇᑎᒃ ᓇᓪᓕᐅᑯᒫᕈᑎᖃᖏᒃᑐᑦ ᐃᓚᒋᔭᐅᔪᑦ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᓄᓇᕘᒥ ᑲᑎᑕᐅᓯᒪᔪᓂᒃ ᓇᓪᓕᐅᑯᒫᕈᑎᓂᒃ ᑲᓐᑐᕌᒍᑎᖏᑦ ᐊᑭᓕᖅᑕᐅᓯᒪᖕᒪᑕ 

ᐊᑑᑎᖃᒃᑎᑕᐅᓇᓱᐊᖅᖢᑎᒃ ᐃᖅᑲᓇᐃᔭᕐᓂᕐᒧᑦ ᐃᓄᓕᒫᓄᑦ ᐊᑑᑎᖃᑦᑎᐊᖁᓪᓗᒍ ᐅᑯᑎᒎᓇ A2J 

ᐱᓕᕆᔾᔪᑎᒃᑯᑦ. ᑕᒪᓐᓇ ᐱᓕᕆᐊᕆᔭᐅᓚᐅᖅᓯᒪᖕᒪᑦ ᐋᖅᑭᒋᐊᖅᑕᐅᑎᓪᓗᒍ ᒪᓕᒃᑕᐅᔭᕆᐋᓕᖁᑎᖏᑦ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ ᐃᓚᔭᐅᓪᓗᓂ ᐃᒻᒥᒃᑰᖓᓂᒃᑲᓐᓂᖅ 93(5.1) ᑭᖑᓂᖓᓃᓪᓗᓂ 



ᐃᒻᒥᒃᑰᖓᓂᒃᑲᓂᖅ 93(5) ᑕᓐᓇᓗ ᐊᑐᖅᑕᐅᓕᓚᐅᖅᓯᒪᓪᓗᓂ ᑕᐃᑦᓱᒪᓂ 2014-2015−ᒥ ᐊᕐᕌᒍᑕᒪᑦ 

ᑲᑎᒪᕕᖕᔪᐊᓂᕐᒥ: 

 

 93. (5.1) ᑖᒪᓐᓇᐅᒐᓗᐊᖅᑎᓪᓗᒍ ᐃᒻᒥᒃᑰᖓᓂᖅ (4), ᐃᓚᒋᔭᐅᔪᑦ ᑕᐃᒃᑯᐊ ᐱᔪᓐᓇᖅᑎᑕᐅᖏᑦᑐᑦ 

ᓴᐳᒻᒥᔭᐅᔾᔪᑎᒥᒃ ᑲᑎᑕᐅᓯᒪᔪᑦ ᑲᓐᑐᕌᒍᑎᖓᒍᑦ ᐅᖃᐅᑎᒋᔭᐅᔪᑎᒍ ᐃᒻᒥᒃᑰᖓᓂᒃᑲᓐᓂᒻᒥ 

ᐱᔪᓐᓇᖅᑎᑕᐅᖕᒪᑕ ᓴᐳᒻᒥᔭᐅᔪᑎᒥᒃ ᑲᑎᑕᐅᓯᒪᔪᑎᒍ ᑲᓐᑐᕌᒍᑎᒥ ᐊᖏᖅᑕᐅᓯᒪᔪᓄᑦ ᐃᓅᓕᒪᓄᑦ 

ᐊᑑᑎᖃᑦᑎᐊᖁᓪᓗᒍ ᒪᓕᒐᖅᑎᒍ ᐱᔨᑦᓯᑏᑦ ᐱᔭᐅᑎᑕᐅᓗᑎᒃ ᐅᑯᑎᒎᓇ ᐃᖅᑲᒃᑐᐃᕕᒃᑰᖅᑎᑦᑎᓂᕐᒧᑦ 

ᐱᓕᕆᔾᔪᑎᒧᑦ ᑕᐃᒪᓐᓇ ᐊᑐᑦᑕᐅᓕᕐᓂᖓᓄᑦ ᑲᑐᔾᔨᖃᑎᒌᓄᑦ ᐊᕐᕌᒍᑕᒪᑦ ᑲᑎᒪᕕᒡᔪᐊᖅᑎᑦᑎᓂᖓᓐᓄᑦ 

ᐅᕝᕙᓘᓐᓃᑦ ᐱᑐᐃᓐᓇᐅᖏᒃᑐᒃᑯᑦ ᑕᒪᐃᑎᒍ ᑲᑎᒪᕕᒡᔪᐊᖅᑎᑦᑎᓂᒻᒧᑦ.  

 

• ᐅᖃᓕᒫᕐᓗᒍ ᐊᑐᖅᑕᐅᓕᖅᑐᖅ ᒪᓕᒃᑕᐅᔭᕆᐊᓕᖕᓄᑦ ᐋᖅᑭᒋᐊᖅᓯᔾᔪᑎ 

• ᐅᖃᓕᒫᕐᓗᒍ ᐱᖁᔨᕗᖔᕈᑕᐅᒋᐊᕐᖓᒃᓯᒪᔪᖅ 

 

 ᐊᑲᐅᙱᓕᐅᕈᑎᒋᔭᐅᔪᖅ ᐃᓱᒪᒃᓴᖅᓯᐅᕈᑎᒋᔭᐅᓂᖓᓄᑦ ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᕘᒥ 

ᐃᓚᒋᔭᐅᔾᔪᑎ ᑕᐃᑦᓱᒪᓂ ᕕᕗᐊᕆ 3, 2025−ᒥ ᐱᑐᐃᓐᓇᐅᖏᑦᑐᒃᑯᑦ ᑲᑎᒪᑎᓪᓗᒋᑦ 

ᐊᑐᖅᑕᐅᓂᐊᕐᒪᖔᓪᓗᓂᑦ ᐱᖁᔨᓄᖔᕈᑎ ᐱᖃᓯᐅᑎᔭᐅᓂᐊᕐᓗᓂ ᐃᓄᓕᒫᓄᑦ ᐊᑑᑎᖃᑦᑎᐊᕐᓂᖓ 

ᑭᒑᖅᑐᐃᔨ ᓱᓕᓂᕋᕐᓂᐅᔪᓄᑦ ᐊᒻᒪᓗ ᐊᑎᓕᐅᖅᑎᑦᑎᔨᒧᑦ ᐃᓄᓕᒫᓂ ᐱᔨᑦᓯᕈᑎᖏᓐᓂ ᒪᓕᒐᓕᕆᔨᒃᑯᑦ 

ᑲᑐᔾᔨᖃᑎᒌᖏᑦ ᓄᓇᕘᒥ A2J ᐱᓕᕆᔾᔪᑎᒥ, ᑕᐃᒪᐃᒻᒪᑦ ᑎᑭᐅᒪᓕᖅᑎᓪᓗᒍ ᓇᓪᓕᐅᒃᑯᒫᕈᑎᒧᑦ 

ᐊᑭᓕᖅᑕᐅᔾᔪᑎ ᒪᓕᒐᓕᕆᓂᕐᒧᑦ ᐃᑲᔪᖅᑎᓄᑦ ᐱᔨᑦᓯᕈᑎᖃᒃᑐᓄᑦ ᒪᓕᑦᑎᐊᖅᓯᒪᓂᖓᓄᑦ ᐱᒋᐊᖅᑎᑦᑎᓂᕐᒥᑦ. 

 

  

ᐃᒃᐱᒍᓱᑦᑎᐊᓗᑎᒃ ᑐᓂᔭᐅᔪᑦ,  

 
 

https://www.lawsociety.nu.ca/sites/default/files/Access-to-Justice/Pro-Bono-Rule-Amendment-4-Dec-2014-SGM.pdf
https://www.lawsociety.nu.ca/sites/default/files/Access-to-Justice/Rule-Amendment-Pro-bono-Dec-4-2014.pdf

